КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Вося наставник» ним вылӧ республиканскӧй конкурс нуӧдӧмысь конкурсса комиссия лӧсьӧдӧм да «Коми Республикаса Веськӧдлан котырлӧн премияяс йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмӧ
вежсьӧмъяс пыртӧм йылысь
«Вося наставник» ним вылӧ республиканскӧй конкурс котыртӧм да нуӧдӧм могысь Коми Республикаса Веськӧдлан котыр шуис: 
1. Лӧсьӧдны «Вося наставник» ним вылӧ республиканскӧй конкурс нуӧдӧмысь конкурсса комиссия да вынсьӧдны сэтчӧ пырысьясӧс 1 №-а содтӧд серти.
2. Пыртны «Коми Республикаса Веськӧдлан котырлӧн премияяс йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмӧ вежсьӧмъяс 2 №-а содтӧд серти.
3. Вӧзйыны Коми Республикаын кар кытшъяслӧн да муниципальнӧй районъяслӧн меставывса асвеськӧдлан органъяслы нуӧдны «Вося наставник» ним вылӧ муниципальнӧй конкурсъяс.
4. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь



                   М. Порядин
Сыктывкар
2019 вося моз тӧлысь 20 лун
381 № 
ВЫНСЬӦДӦМА
Коми Республикаса Веськӧдлан котырлӧн
2019 во моз тӧлысь 20 лунся 381 №-а шуӧмӧн
(1 №-а содтӧд)
«Вося наставник» ним вылӧ
республиканскӧй конкурс нуӧдӧмысь конкурсса комиссияӧ
ПЫРЫСЬЯС 
	Семяшкин И.В.
	-
	Коми Республикаса удж, уджӧн могмӧдан да социальнӧя доръян министр (комиссияӧн веськӧдлысь)

	Хохлов А.В.
	-
	Коми Республикаса удж, уджӧн могмӧдан да социальнӧя доръян министерствоын Уджӧн могмӧдӧмӧн веськӧдланінса начальник (комиссияӧн веськӧдлысьӧс вежысь) 

	Ненашева О.Ю.
	-
	Коми Республикалӧн удж, уджӧн могмӧдан да социальнӧя доръян министерствоса Уджӧн могмӧдӧмӧн веськӧдланінын уджӧн могмӧдан уджтасъяс сӧвмӧдан юкӧнса консультант (комиссияса секретар) 

	Денисов А.В.
	-
	Коми Республикаса Юралысьлӧн Администрацияын Канму гражданскӧй службаӧн веськӧдланінса начальник

	Бережной Н.М.
	-
	Коми Республикаса вынйӧр сӧвмӧдан да спорт министр

	Усова Н.А.
	-
	Коми Республикаса экономика министрӧс медводдза вежысь

	Поправка В.А.
	-
	Коми Республикаса энергетика, оланін да коммунальнӧй овмӧс, тариф министрӧс медводдза вежысь

	Хоробрых П.В.
	-
	Коми Республикаса видз-му овмӧс да потребительскӧй рынок министрӧс медводдза вежысь

	Баранов К.М.
	-
	Коми Республикаса культура, туризм да архив удж министрӧс медводдза вежысь

	Маегов А.П.
	-
	Коми Республикаса сьӧм овмӧс министрӧс вежысь

	Фролов Д.А.
	-
	Коми Республикаса йӧзлысь дзоньвидзалун видзан министрӧс вежысь

	Ганов М.А.
	-
	Коми Республикаса велӧдан, наука да том йӧз политика министрӧс вежысь

	Шевелев С.В.
	-
	Коми Республикаса вӧр-ва озырлун да гӧгӧртас видзан министрӧс вежысь

	Слабиков Э.В.
	-
	Коми Республикаса стрӧитчан да туй овмӧс министрӧс вежысь

	Попов В.В.
	-
	Коми Республикаса национальнӧй политика министрӧс вежысь

	Шаповалова П.К.
	-
	Коми Республикаса инвестиция, промышленносьт да транспорт министерствоын инӧда да кадрӧвӧй удж нуӧдан юкӧнса начальник

	Панюкова Л.Г.
	-
	Коми Республикаса инвестиция, промышленносьт да транспорт министерствоын топливно-энергетическӧй комплекс да стрӧитчан материал промышленносьт юкӧнса начальник

	Чуракова А.В.
	-
	«Коми республиканскӧй типография» ИКК медыджыд директор (сёрнитчӧмӧн)

	Рудой В.П.
	-
	Коми Республикаса промышленникъяслӧн да предпринимательяслӧн союз Удж сетысьяслӧн дінму ӧтувса вице-президент, олӧмӧ пӧртысь директор (сёрнитчӧмӧн)

	Юркин А.В.
	-
	Коми Республикаса ӧтйӧза палатаӧ пырысь (сёрнитчӧмӧн).


Коми Республикаса Веськӧдлан котырлӧн
2019 во моз тӧлысь 20 лунся 381 №-а шуӧм дорӧ
2 №-а СОДТӦД
«Коми Республикаса Веськӧдлан котырлӧн премияяс йылысь»
Коми Республикаса Веськӧдлан котырлӧн 2007 во вӧльгым тӧлысь
26 лунся 277 №-а шуӧмӧ пыртӧм 
ВЕЖСЬӦМЪЯС
«Коми Республикаса Веськӧдлан котырлӧн премияяс йылысь» Коми Республикаса Веськӧдлан котырлӧн 2007 во вӧльгым тӧлысь 26 лунся 277 №-а шуӧмын:
1. 1 пунктын:
1) 12 пунктулын «республиканскӧй конкурсын вермысьяслы.» кывъяс вежны «республиканскӧй конкурсын вермысьяслы;» кывъясӧн;
2) содтыны татшӧм сюрӧса 13 пунктув:
«13) Коми Республикаса Веськӧдлан котырлысь 3 быдвося премия 1 миллион шайт мында быдӧн – «Вося наставник» ним вылӧ республиканскӧй конкурсын вермысьяслы.».
2. 2 пунктын:
1) 11 пунктулын «92 №-а содтӧд серти.» кывъяс вежны «92 №-а содтӧд серти;» кывъясӧн;
2) содтыны татшӧм сюрӧса 12 пунктув:
«12) «Вося наставник» ним вылӧ республиканскӧй конкурсын вермысьяслы Коми Республикаса Веськӧдлан котырлысь премияяс индан да мынтан пӧрадок йылысь положение – 93 №-а содтӧд серти.».
3. Содтыны 93 №-а содтӧд тайӧ вежсьӧмъяс дорӧ содтӧд серти. 
«Коми Республикаса
Веськӧдлан котырлӧн премияяс йылысь»
Коми Республикаса Веськӧдлан котырлӧн
2007 во вӧльгым тӧлысь 26 лунся 277 №-а
шуӧмӧ пыртӧм вежсьӧмъяс дорӧ
СОДТӦД
«ВЫНСЬӦДӦМА
Коми Республикаса Веськӧдлан котырлӧн
2007 во вӧльгым тӧлысь 26 лунся 277 №-а шуӧмӧн
(93 №-а содтӧд)
«Вося наставник» ним вылӧ республиканскӧй конкурсын вермысьяслы
Коми Республикаса Веськӧдлан котырлысь премияяс
индан да мынтан пӧрадок йылысь
ПОЛОЖЕНИЕ
1. «Вося наставник» ним вылӧ республиканскӧй конкурсын вермысьяслы Коми Республикаса Веськӧдлан котырлысь премияяссӧ (водзӧ лӧсялӧмӧн – премияяс, конкурс) урчитӧны сы могысь, медым сӧвмӧдны Коми Республикаын наставникъяслысь ӧтмунӧмсӧ, паськӧдны наставникъяслысь практикаяссӧ, кыпӧдны наставниклысь йӧз пӧвстын статуссӧ, медым йӧзкотырын пыдди пуктісны сылысь тӧдчанлунсӧ, инсӧ да медым вӧлі позянлун ошкыны сійӧс.
2. Коми Республикаса Веськӧдлан котыр быд во индӧ премияяссӧ Коми Республикаса удж, уджӧн могмӧдан да социальнӧя доръян министерстволӧн представление серти (водзӧ – Министерство).
3. Конкурссӧ котыртысьӧн лоӧ Министерство.
4. Конкурслӧн могӧн лоӧ Коми Республикаын наставникъяслысь бур практикаяссӧ паськӧдӧм.
5. Конкурссӧ нуӧдӧны татшӧм нимпасъяс серти:
1) «Производствоын, бизнесын да мукӧд производственнӧй юкӧнын наставникалӧм»;
2) «Велӧдӧмын, йӧзлысь дзоньвидзалун видзӧмын, социальнӧй юкӧнын, культураын, спортын да мукӧд абу производственнӧй юкӧнын наставникалӧм»;
3) «Наставник – отрасльса ветеран».
6. Конкурссӧ нуӧдӧны быд во йирым тӧлысь 1 лунсянь вӧльгым тӧлысь 30 лунӧдз периодӧ. Конкурсын вермӧны участвуйтны наставникъяс, кодъяс лоисны «Вося наставник» ним вылӧ муниципальнӧй конкурсъясын вермысьясӧн (водзӧ – муниципальнӧй конкурс), тайӧ пунктса мӧд абзацӧн урчитӧм случай кындзи.
Конкурсын оз вермыны участвуйтны наставникъяс, кодъяс водзджык нин вермылісны конкурсын конкурс нуӧдан во водзын мунысь куим во чӧж. 
7. Министерство дасьтӧ муниципальнӧй конкурсъяс котыртӧм да нуӧдӧм серти методика боксянь вӧзйӧмъяс. 
8. Коми Республикаын кар кытшъяслӧн да муниципальнӧй районъяслӧн меставывса асвеськӧдлан органъяс (водзӧ – меставывса асвеськӧдлан органъяс) вӧзйӧны конкурс вылӧ кандидатураяссӧ (водзӧ – конкурсантъяс).
9. Меставывса асвеськӧдлан органъяс сетӧны конкурсантъяс вылӧ муниципальнӧй конкурсъяс нуӧдан кывкӧртӧдъяс йылысь сёрнигижӧдъяс да татшӧм документъяс (водзӧ – конкурсса документъяс):
1) заявка, кытчӧ пыртӧма татшӧм тӧдмӧгъяс:
а) наставниклӧн тайӧ Положениеса 5 пунктын индӧм нимпаслы лӧсялӧм практика;
б) ов, ним, вич (эм кӧ), чужан кадпас, тӧдӧмлун, уджаланін, уджалан ӧтувъя стаж да чин, кӧні конкурсант уджалӧ;
в) наставниклысь практикасӧ опишитӧм (10 листысь абу унджык), кытчӧ пыртӧма тӧдмӧгъяссӧ:
наставникалантор йылысь;
наставниклӧн могъяс да уджъяс, уджалан кадын юкӧн йылысь, мыйта вичмӧдӧны наставникалан удж вылӧ (прӧчентъясын) (эм кӧ);
наставникалан ногъяс да инструментъяс йылысь;
наставникалан практикалӧн бӧртасъяс йылысь;
практикасӧ паськӧдан позянлунъяс йылысь;
наставниклӧн удж вылӧ колана методика материалъяс, наставниклӧн быдтасъяслы разӧдан материал эмлун йылысь;
наставниклӧн быдтасъяслӧн уджсикасын вермӧмъяс эмлун йылысь;
2) конкурсантӧс эскӧдысь документлысь копия;
3) конкурсантӧс мыждылӧм (мыждывлытӧм) да (либӧ) уголовнӧй кывкутӧмӧ кыскӧм йылысь либӧ уголовнӧй кывкутӧмӧ кыскӧмсӧ дугӧдӧм йылысь справка;
4) дипломъяслысь, грамотаяслысь, аттьӧалана письмӧяслысь да мукӧд документлысь копияяс, кутшӧмъясӧс конкурсант да (либӧ) сылӧн быдтас босьтӧма уджсикасын вермӧмъясысь (эмӧсь кӧ);
5) аспас обработайтӧм вылӧ сӧгласлун тайӧ Положение дорӧ содтӧдын индӧм форма серти;
6) 5 - 10 фотографияа альбом, мыйяс петкӧдлӧны, кыдзи збыльмӧдӧны наставникалан практикасӧ. Альбомса быд фотография улын дженьыдика гижӧны фотография вылын петкӧдлӧм лоӧмтор йылысь.
10. Конкурсса документъяссӧ сетӧны Министерствоӧ йирым тӧлысь 1 лунсянь 10 лунӧдз кадколастӧ премия индӧм вылӧ быд кандидат серти торъя скоросшивательын бумага вылын да электроннӧя сетан документъяслӧн описьӧн.
11. Министерство конкурсса документъяс босьтан лунсянь 1 уджалан лун чӧжӧн пасйӧ найӧс да найӧс пасъян лунсянь 2 уджалан лун чӧжӧн оформитӧ конкурсса документъяс босьтӧм йылысь гижсьӧг лыддьӧгсӧ да найӧс сетан кадпассӧ индӧмӧн да ыстӧ сійӧс меставывса асвеськӧдлан органӧ. Конкурсса документъяс воан лунӧн лыддьыссьӧ Министерствоӧн найӧс пасъян лун.
12. Конкурсса документъясыс, кутшӧмъясӧс сетӧма тайӧ Положениеӧн урчитӧм корӧмъяссӧ торкалӧмӧн, налӧн воан лунсянь 5 уджалан лун чӧжӧн бергӧдсьӧны Министерствоӧн меставывса асвеськӧдлан органӧ бергӧдан помкасӧ индӧмӧн. Торкалӧмъяссӧ бырӧдӧм бӧрын конкурсса документъяссӧ сетӧны выль пӧв тайӧ Положениелӧн 10 пунктын индӧм кадколастӧ.
13. Конкурс нуӧдӧмсӧ котыртӧм да сылысь кывкӧртӧдъяссӧ вӧчӧм могысь лӧсьӧдӧны конкурс нуӧдӧм серти конкурсса комиссия (водзӧ – конкурсса комиссия), кытчӧ пырысьяссӧ вынсьӧдӧ Коми Республикаса Веськӧдлан котыр. 
14. Конкурсса комиссияӧ пырӧ конкурсса комиссияӧн веськӧдлысь, конкурсса комиссияӧн веськӧдлысьӧс вежысь, конкурсса комиссиялӧн секретар, конкурсса комиссияӧ пырысьяс. 
15. Конкурсса комиссияӧн веськӧдлысь веськӧдлӧ конкурсса комиссиялӧн уджӧн, нуӧдӧ сылысь заседаниеяссӧ, котыртӧ сылысь уджсӧ, быд боксянь видзӧдӧ конкурсса комиссияӧн примитӧм помшуӧмъяссӧ збыльмӧдӧм бӧрся.
Сэк, кор конкурсса комиссияӧн веськӧдлысьыс абу, либӧ сылӧн тшӧктӧм серти сылысь могъяссӧ збыльмӧдӧ конкурсса комиссияӧн веськӧдлысьӧс вежысь.
16. Конкурсса комиссиялӧн секретар: 
1) котыртӧ конкурсса комиссиялысь делопроизводствосӧ, юӧртӧ конкурсса комиссияӧ пырысьяслы конкурсса комиссия нуӧдан ин, кадпас да кад йылысь заседание нуӧдан кадпасӧдз 5 уджалан лунысь оз сёрджык; 
2) дасьтӧ документъяс донъялан таблицаяс серти ӧтувъя юӧр, кутшӧмъясӧс индӧма тайӧ Положениелӧн 19 пунктын (водзӧ – ӧтувъя юӧр); 
3) нуӧдӧ конкурсса комиссиялӧн заседаниеяслысь сёрнигижӧдъяс; 
4) котыртӧ конкурсса комиссиялысь материалъяс, конкурсса документъяс чукӧртӧмсӧ да видзӧмсӧ.
17. Конкурсса комиссияӧ пырысьяс збыльмӧдӧны ассьыныс уджсӧ дон босьттӧг, асьныс участвуйтӧны сылӧн уджын.
18. Министерство йирым тӧлысь 11 лунсянь 15 лунӧдз периодӧ ыстӧ конкурсса комиссияӧ став пырысьлы став конкурсантлысь конкурсса документъяслысь копияссӧ, конкурсса документъяс кындзи, кутшӧмъясӧс индӧма тайӧ Положениелӧн 9 пунктса 2 да 3 пунктувъясын.
19. Конкурсса комиссияӧ пырысьяс Министерствосянь конкурсса документъяс воан лунсянь 10 уджалан лун чӧжӧн видлалӧны найӧс, дасьтӧны да ыстӧны Министерствоӧ быд конкурсант серти торйӧн гижӧм документъяс донъялан таблицаяс, кутшӧмъясӧс оформитӧма Министерствоӧн вынсьӧдӧм форма серти (водзӧ – донъялан таблицаяс). 
Конкурсын вермысьясӧс индігӧн вӧдитчӧны конкурсса комиссияӧ пырысьясӧн гижӧм донъялан таблицаясӧн.
20. Конкурсса комиссиялысь заседаниесӧ нуӧдӧны вонас ӧтчыдысь вӧльгым тӧлысь 1 лунсянь 15 лунӧдз периодӧ. 
21. Конкурсса комиссиялӧн заседание лоӧ тыр вынаӧн сэк, кор сэні эмӧсь сэтчӧ пырысьяс лыдысь джынсьыс унджыкыс.
Конкурсса комиссиялӧн заседание дырйи ӧтувъя юӧр подув вылын быд нимпасын индӧны конкурсын ӧти вермысьӧс.
22. Конкурсын вермысьӧн шуӧны конкурсантӧс, коді лӧсялана нимпасын чукӧртіс медуна балл лыд. 
Сэк, кор кык либӧ унджык конкурсант лӧсялана нимпасын чукӧртісны ӧтмында медуна балл лыд, конкурсын вермысьӧс индӧны восьсӧн гӧлӧсуйтӧмӧн конкурсса комиссиялӧн заседание вылӧ воӧм пырысьяс лыдысь унджык гӧлӧсӧн.
Сэк, кор гӧлӧс лыдыс ӧтмында, вына гӧлӧс инӧдыс эм конкурсса комиссияӧн веськӧдлысьлӧн, а сэк, кор сійӧ абу – конкурсса комиссияӧн веськӧдлысьӧс вежысьлӧн, коді нуӧдӧ конкурсса комиссиялысь заседаниесӧ.
23. Конкурсын вермысьясӧс индӧм йылысь конкурсса комиссиялысь помшуӧмсӧ оформитӧны сёрнигижӧдӧн заседание нуӧдан лунсянь 3 уджалан лун чӧжӧн.
Конкурсса комиссиялысь сёрнигижӧдсӧ, кутшӧмӧс вынсьӧдӧма конкурсса комиссияӧн веськӧдлысьӧн либӧ конкурсса комиссияӧн веськӧдлысьӧс вежысьӧн, сійӧс вынсьӧдан лунӧ сетӧны Министерствоӧ. Министерство пасйӧ сёрнигижӧдсӧ сылӧн воан лунӧ.
24. Тайӧ Положениелӧн 23 пунктын индӧм сёрнигижӧд подув вылын Министерство урчитӧм пӧрадокын сетӧ конкурсын вермысьяслы премия индӧм йылысь Коми Республикаса Веськӧдлан котырлысь помшуӧм бала. 
25. Конкурсын вермысьяслы сетӧны Коми Республикаса Веськӧдлан котырлӧн премияа лауреатлысь нимсӧ да кыпыда сетӧны премияа лауреатъяслысь дипломъяс да премияа лауреатъяслысь почёт пасъяс. 
Конкурсса комиссия вынсьӧдӧ премияа лауреатъяслысь диплом образецъяссӧ.
26. Премияяссӧ индӧны да мынтӧны районса коэффициентӧн вӧдитчытӧг. 
Премия мындаясысь вотсӧ перйӧны вот да ӧктас йылысь Россия Федерацияса оланпастэчасӧн индӧм пӧрадокын. 
27. Конкурсын вермысьяслы премияяс индӧм йылысь Коми Республикаса Веськӧдлан котырлысь помшуӧм примитан лунсянь ӧти тӧлысь чӧжӧн Министерство вуджӧдӧ премияяссӧ финансово-кредитнӧй организацияясын конкурсын вермысьяслы восьтӧм тшӧтъяс вылӧ.
28. Министерство Коми Республикаса республиканскӧй сьӧмкуд сьӧм тшӧт весьтӧ да мындаын, мыйта урчитӧма лӧсялана финансӧвӧй во вылӧ «Йӧзӧс уджӧн могмӧдны отсалӧм» Коми Республикаса канму уджтасын, Коми Республикаса Веськӧдлан котырлӧн помшуӧмъяс подув вылын могмӧдӧ сьӧмӧн премияяс мынтӧмкӧд йитчӧм рӧскодсӧ.
29. Конкурсын вермысьяс йылысь юӧрсӧ да конкурсын вермысьяслӧн наставникалан практикаяс опишитӧмсӧ колӧ йӧзӧдны «Ӧтуввез» юӧртан да телекоммуникация везйын Министерстволӧн официальнӧй сайтын, публикуйтны йӧзӧс юӧртан республикаса средствоясын. 
«Вося наставник» ним вылӧ республиканскӧй конкурсын
вермысьяслы Коми Республикаса Веськӧдлан котырлысь
премияяс индан да мынтан пӧрадок йылысь положение дорӧ 
СОДТӦД
Аспас обработайтӧм вылӧ 
СӦГЛАСЛУН
Ме, _____________________________________________________________,
паспорт ____________ сетӧма _____________________________________ _________________________________ (серия, номер) (кор да коді сетӧма)
пасъян инпас: _________________________________________________,
сета Коми Республикаса удж, уджӧн могмӧдан да социальнӧя доръян министерствоын менсьым аспас обработайтӧм вылӧ ассьым сӧгласлун, мый лӧсялӧ сӧмын аспаслӧн улынджык лыддьӧдлӧм категорияяслы: ов, ним, вич; айлов либӧ аньлов; чужан кадпас; мортӧс эскӧдысь документ сикас; мортӧс эскӧдысь документлӧн мыччӧдъяс; гражданство. 
 Ме сета аспасӧн вӧдитчӧм вылӧ сӧгласлун сӧмын сы могысь, медым участвуйтны «Вося наставник» ним вылӧ республиканскӧй конкурсын _____________________________________________________ нимпас серти,
а сідзжӧ индӧм мыччӧдъяссӧ бумага вылын да электроннӧя видзӧм вылӧ.
Ме сета тайӧ сӧгласлунсӧ менам аспас серти вӧчӧмторъяс збыльмӧдӧм вылӧ, кутшӧмъяс колӧны, медым воӧдчыны вылынджык индӧм могъясӧдз, сы лыдын (дзескӧдтӧг) аспас чукӧртӧм, ӧтувтӧм, чӧжӧм, видзӧм, стӧчмӧдӧм (выльмӧдӧм, вежӧм), сыӧн вӧдитчӧм, юӧрӧн вежласьӧм серти вӧчӧмторъяс збыльмӧдӧм могысь аспассӧ бокӧвӧй йӧзлы сетӧм, аспасын торъялӧмсӧ бырӧдӧм, аспассӧ блокируйтӧм, а сідзжӧ Россия Федерацияса оланпастэчасӧн урчитӧм быдпӧлӧс мукӧд вӧчӧмтор збыльмӧдӧм.
 Меным юӧртісны, мый Коми Республикаса удж, уджӧн могмӧдан да социальнӧя доръян министерство гарантируйтӧ, мый менсьым аспасӧс кутасны обработайтны Россия Федерацияса оланпастэчас серти кыдзи автоматизируйттӧм, сідзи и автоматизируйтӧм ногӧн. 
Тайӧ сӧгласлуныс вына аспас обработайтан могъясӧдз воӧдчытӧдз либӧ юӧр видзан кадколаст чӧж. 
Тайӧ сӧгласлунсӧ позьӧ бӧр босьтны кӧть кутшӧм здукӧ менам гижӧда шыӧдчӧм серти.
Ме эскӧда, мый татшӧм сӧгласлунсӧ ме сета ас кӧсйӧм серти да аслам интересъясын.
20__вося _____________ «___» лун   _________/________________________
                                                              кырымпас 
кырымпас гӧгӧрвоӧдӧм
